
1. Իրավական ակտի անհրաժեշտությունը
Նախագծի ընդունումը պայմանավորված է 2023 թվականին Համաշխարհային բանկի աջակցությամբ իրականացվող «Ոչ վարակիչ հիվանդությունների կանխարգելման և վերահսկման» լրացուցիչ ֆինանսավորման վարկային և «ՀՀ-ում COVID-19 համավարակի պատրաստվածության մակարդակի բարձրացում. կորոնավիրուսից առաջացող սպառնալիքի հայտնաբերում և արձագանքում» դրամաշնորհային ծրագրերի արդյունավետ իրականացման ապահովման անհրաժեշտությամբ: 

2. Ընթացիկ իրավիճակը և խնդիրները
Առողջապահության նախարարության «Առողջապահական ծրագրերի իրականացման գրասենյակ» պետական հիմնարկն աջակցում է առողջապահության նախարարությանը կառավարության ծրագրով արձանագրված առողջապահության ոլորտի կարևորագույն գործառույթների իրականացման` առողջապահական ծառայությունների որակի, հասանելիության ապահովման, ինչպես նաև կանխարգելիչ բժշկության համակարգի զարգացման հարցերում: 
Վարկային ծրագրի շրջանակներում իրականացվում են ՀՀ Գեղարքունիքի մարզի «Մարտունի բժշկական կենտրոն» ՓԲԸ-ի և Վայոց Ձորի մարզային հիվանդանոցի կառուցման շինարարական աշխատանքների իրականացում: ՀՀ Գեղարքունիքի մարզի «Մարտունի բժշկական կենտրոն» ՓԲԸ-ի շինարարական  աշխատանքների պայմանագրի ավարտման ժամկետը ս.թ. օգոստոի 1-ն է և Վայոց Ձորի մարզային հիվանդանոցի շինարարական  աշխատանքների պայմանագրինը՝ ս.թ. հուլիսի 26-ը: Հաշվի առնելով, որ 2023թ. ՀՀ պետական բյուջեով նախատեսված վարկային և համաֆինանսավորման միջոցները բավարար չեն շինարարական աշխատանքների ավարտն ապահովելու համար, միաժամանակ, «Մարտունի բժշկական կենտրոն» ՓԲԸ-ի արդականացման համար ձեռք բերվելիք ապրանքների գծով առկա է տնտեսված միջոցներ (իրականացված մրցույթի արդյունքում), առաջարկվում է վարկային ծրագրի շրջանակներում կատարել հոդվածային փոփոխություն ՝ «այլ մեքենաներ և սարքավորումներ» հոդվածը նվազեցնել ընդհանուր 128,400.0 հազար ՀՀ դրամով (վարկային միջոցներ՝ 100,000.0 հազար ՀՀ դրամ, բյուջեի համաֆինանսավորում՝ 28,400.0 հազար ՀՀ դրամ) և ուղղել ծրագրի «շենքերի և շինությունների շինարարություն» հոդված:
Միաժամանակ, «ՀՀ-ում COVID-19 համավարակի պատրաստվածության մակարդակի բարձրացում. կորոնավիրուսից առաջացող սպառնալիքի հայտնաբերում և արձագանքում» դրամաշնորհային ծրագրի շրջանակներում Հիվանդությունների վերահսկման և կանխարգելման ազգային կենտրոնի ՀՀ Արարատի և Արմավիրի մարզային մասնաճյուղերի, ինչպես նաև ՀՀ Լոռու մարզի Վանաձոր քաղաքի Վանաձորի ԲԿ ՓԲԸ նոր ինֆեկցիոն կենտրոնի մասնաշենքի շինարարության ավարտը և բժշկական սարքավորումներով ու ապրանքներով հագեցումը տեղափոխվել է 2024թ., առաջարկվում է դրամաշնորհային ծրագրից 72,903.8 հազար ՀՀ դրամ համաֆինանսավորման միջոցներց «այլ մեքենաներ և սարքավորումներ» հոդվածի և 45,000.0 հազար ՀՀ դրամ «շենքերի և շինությունների շինարարություն» հոդվածի համաֆինանսավորման գումարներից ևս ուղղել վարկային ծրագրի «շենքերի և շինությունների շինարարություն» հոդված: «Այլ մեքենաներ և սարքավորումներ» հոդվածից 364,432.1 հազար ՀՀ դրամ դրամաշնորհային միջոցներից առաջարկվում է նվազեցնել: Վերաբաշխման արդյունքում լրացուցիչ միջոցների անհրաժեշտություն չի առաջանում: 
3. Կարգավորման նպատակը
Նախագծի ընդունման արդյունքում կապահովվի վարկային ծրագրի շրջանակներում իրականացվող շինարարական աշխատանքների արդյունավետ իրականացումը և ծրագրի ժամանակին ավարտը:

4. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
5. Նախագծի մշակման գործընթացում ներգրավված ինստիտուտները և անձիք
Ներկայացված որոշման նախագիծը մշակել է ՀՀ առողջապահության նախարարությունը:
6. Ակնկալվող արդյունքը
ՀՀ կառավարության որոշման նախագծի ընդունման արդյունքում ՀՀ Գեղարքունիքի մարզի «Մարտունի բժշկական կենտրոն» ՓԲԸ-ի և Վայոց Ձորի մարզային հիվանդանոցի կառուցման շինարարական աշխատանքները կավարտվեն շինարարության պայմանագրերով նախատեսված ժամկետներում, կկատարարվի կենտրոնների հագեցումն ու արդիականացումը մինչև վարկային ծրագրի ավարտը:
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեի ավելացում կամ նվազեցում չի նախատեսվում: 

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ. 

Ներկայացված որոշման նախագիծը չի առնչվում որևէ ռազմավարական փաստաթղթերի հետ։




